
10. Kap.
St. Matthæus





21 Mutto vellja veljas jabmem gitti bætta, ja ačče manas; ja manak vanhemidæsek vuosstai čuoǯǯelek, ja sin hæggatuttek.

22 Ja buokai vašše vuollai di boattebættet muo nama ditti; mutto gutte loap ragjai bisovaǯǯan orro, son audogassan dakkujuvvu.

23 Mutto go nubbe sidast si doarotek din, de batarækket nubbai; dastgo duođai mon digjidi cælkam: æppet di gærga Israel sidaiguim, auddal go olbmubardne boatta.

24 Mattajægje aleb i læk go mattatægjes, ige balvvalægje go isedes.

25 Duttus mattajægje go šadda nuft go su mattatægje læ, ja balvvalægje go šadda nuftgo su ised læ; jos dalo ised Beelsebullan si læk soaibmam, man sagga æmbo dalle su dalo olbmuid?

26 Allet nabbo dalle sist bala; dastgo i mikkege čikkujuvvum læk, mi i šadda almostuvvut, ige mikkege suolemas læk, mast dietto i boađe.

27 Maid digjidi sævdnjaden cælkam, dam čuovgasen sardnot; ja maid beljidassadek di gullabættet, dam sarnedækket rovi ald.

28 Ja allet sist bala, guđek rubmaš goddek læk, mutto sielo æi mate goddet; mutto sust æmbo ballat, gutte sikke sielo ja rubmaš matta helvet sisa hævatet.

29 Ævago guoft cicačak skille bællai vuvddujuvu? ja i oftage ædnam ala gača aččadek dato bagjel.

30 Vela buok oividædek vuoftačalmek lokkujuvvum læk.

